
Gemeinsam Äntwert vun der Madamm Ministesch fir Gesondheet a sozial Sécherheet a vum Här 
Minister fir Famill, Zesummeliewen an Accueil op d'parlamentaresch Fro n° 1638 vum 9. Dezember 
2024 vum honorabelen Deputéierten Här Dan Hardy. 

1. Am uewe genannten Artikel gëtt erklärt „Selon une enquête réalisée par la Copas en 2024 auprès des
prestataires d’aides et soins, la situation va s’aggraver dans les années à venir, avec une population de 
plus en plus vieillissante. Les professionnels du secteur estiment qu’en 2026, plus de 150 postes à plein 
temps seront vacants en raison des départs à la retraite, dont plus de 100 concernent les infirmiers et 
aides-soignants et cette évolution se poursuit jusqu’en 2033 pour atteindre 149 équivalents temps plein .» 
Wéi eng kuerz – a laangfristeg Mesuren envisagéiert d’Regierung fir dësen akute Problem ze léisen a fir 
d’Attraktvitéit vun de Fleegeberuffer besonnesch bei jonke Leit ze erhéijen ? 

D’Annexe vum ofgeännerte Gesetz vum 26. Mäerz 1992 iwwer d’Revalorisatioun vun eenzele 
Gesondheetsberuffer wäerten adaptéiert ginn fir d’Beruffsbiller vun deene verschiddene 
Gesondheetsberuffer un d’Situatioun um Terrain unzepassen. De But vun  dësen Upassungen ass et fir 
engersäits  d’Missiounen an Attributioune vun de verschiddene Beruffsbiller z’aktualiséieren an anersäits 
ënnerteneen sou ofzestëmmen dass et an Zukunft, z.B. bei den Pflegeberuffer, besser méiglech wäert sinn 
vun engem Beruff zum aneren ze wiesselen iwwert de Wee vun enger Formation complémentaire.  

